
1 Hyrje

Zyra e Rregullatorit pér Energji (ZRRE) né kuadér té detyrave dhe pérgjegjésive té veta ka filluar
shqyrtimin e tarifave té energjisé termike pér NQ Gjakova pér sezonin 2021/2022; né kété aspekt me
dt. 02 korrik 2021, NQ Gjakovés i éshté dérguar shkresa-njoftimi pér fillimin e shqyrtimit tarifor pér
sezonin 2021/2022 dhe “Plani i zbatimit dhe orari”. Né vijim, NQ Gjakovés i éshté dérguar Kérkesa pér
té dhéna dhe informata pér shqyrtimin tarifor, ku jané specifikuar t& dhénat, informatat dhe
dokumentet gé NQ Termokos duhet té dorézoj pér shqyrtimin tarifor.

NQ Gjakova nuk ka dorézuar aplikacionin tarifor sipas ‘Orarit dhe Planit té Zbatimit’, por né vazhdimési
ka kérkuar lirimin nga obligimi pér dorézimin e aplikacionit tarifor me arsyetimin se ndértimi i
ngrohtores sé re dhe ndérrimi i teknologjisé kané ndikuar gé té kené véshtirési né planifikimin dhe
dorézimin e té dhénave dhe informatave gé kérkohen pér shqyrtim tarifor. Lidhur me kété duhet
theksuar se, gjaté periudhés sé zhvillimit té projektit té ndértimit té ngrohtores sé re, né kuadér té
projektit ka gené e angazhuar konsulenca e jashtme pér té asistuar NQ Gjakovén, ndér tjera, edhe pér
pérgatitjen e aplikacionit pér shqyrtim tarifor. Dhénia e asistencés pér kété komponenté, éshté shtyré
né vazhdimési gjaté kohés sé zhvillimit té projektit, si pér shkage objektive té ndérlidhura me
pandeminé ashtu edhe pér shkak té mos-gatishmérisé sé NQ Gjakovés pér té pranuar kété asistencé.
Megjithaté pas insistimeve té vazhdueshme té pérfagésuesit t&é ZRRE-sé né Komitetin Drejtues té
projektit, konsulenca e angazhuar ka filluar té punoj né kété drejtim dhe né gusht té vitit 2021 ka
pérgatitur njé version pérfundimtaré té aplikacionit tarifor. Ky version final i aplikacionit i éshté
dorézuar NQ Gjakovés pér ta proceduar mé tutje tek ZRRE, normalisht pas shqyrtimit nga ana e tyre
dhe azhurnimeve apo vérejtjeve eventuale. Me gjithé kérkesat e vazhdueshme nga ZRRE, NQ Gjakova
nuk ka dorézuar aplikacionin e as nuk ka konfirmuar pajtueshmériné me té dhénat dhe informatat qé
ka pérmbajtur versioni i aplikacionit pérgatitur nga konsulenca. Pas shkresés zyrtare té ZRRE-sé, NQ
Gjakova me dt. 24 dhjetor 2021 ka dorézuar me e-mail té njéjtin version té aplikacionit té pérgatitur
dhe dorézuar nga konsulenca. Pér té gené né pajtim me procedurat rregullative ZRRE ka kérkuar nga
NQ Gjakova qé ky aplikacion té ri-dorézohet né formatin e duhur i nénshkruar nga stafi menaxherial
pérkatés i NQ Gjakové. Rrjedhimisht NQ Gjakova me dt. 30 dhjetor 2021 ka ri-dorézuar aplikacionin né
formatin e kérkuar nga ZRRE.

Né kété dokument jané dhéné vlerésimet pér pérmbajtjen e aplikacionit pér tarifa né pérgjithési, si
dhe pér pérmbajtjen e secilit dokument té dérguar né kuadér té aplikacionit. Vlerésimet kané té béjé
me kompletimin / jo-kompletimin e aplikacionit, duke treguar se cilét dokumente jané dorézuar dhe
cilat do duheshin dorézuar. Mé tutje vlerésimet elaborojné né pérgjithési dhe japin udhézime pér
korrektésiné e dokumenteve gé pérmban aplikacioni pér tarifa, dhe gjithashtu, pas vlerésimit té secilit
dokument té dérguar, specifikohen vlerésimet pér saktésiné dhe korrektésiné e té dhénave dhe
informatave pérkatése.

2 Pérmbajtja e Aplikacionit pér Tarifa

Aplikacioni i tarifave i dorézuar nga NQ Gjakova pérmban kéto dokumente:

1) Pasqyrat Rregullative me té dhénat dhe informatat e parashikuara pér sezonin e ngrohjes 2021-
2022:

a) Pasqyra A e aseteve operative — té dhénat e parashikuara pér asetet fikse;

b) Pasqyra B e té ardhurave dhe shpenzimeve — té dhénat e parashikuara pér té ardhurat dhe
kostot (shpenzimet);

c) Pasqyra C e faturimit dhe arkétimit — té dhénat dhe informatat pér sipérfaget e ngrohjes,
kapacitetet dhe sasité e energjisé termike, faturimin dhe arkétimin e konsumatoréve;

d) Pasqyra D e investimeve — té dhénat dhe informata pér investimet kapitale té planifikuara;

e) Pasqyra E teknike - té dhénat e parashikuara pér bilancin e energjisé termike, si dhe té dhénat
teknike dhe té konsumatoréve (supozimet pér kalkulimin e kérkesés reale pér ngrohje,
prodhimin dhe furnizimin e ngrohjes, dhe sipérfagja ngrohése e parashikuar).

2) Raporti i Auditorit dhe Pasqgyrat financiare statutore pér vitin 2020:
a) Pasqyra e fitimit / humbjes (Bilanci i suksesit);
b) Bilancii gjendjes;
c) Pasqyra e rrjedhjes sé parasé; dhe
d) Pasqyra e ndryshimeve né ekuitet.

3) Té dhénat dhe informatat tjera mbéshtetése:

a) ‘Regjistrii aseteve fikse’ né 31.12.2020 me zhvlerésimet vjetore té aseteve pér vitet 2020 dhe
2021 si pérllogaritjet e zhvlerésimit pér vitet pasuese 2022 — 2024;

b) Tabela me ndarjen e aseteve té ngrohtores sé re té alokuara pér energji termike (ngrohje), pér
energji elektrike, dhe té pérbashkéta.

c) Pérllogaritja e propozuar e zhvlerésimit té aseteve té ngrohtores sé re.

d) Investimet e reja né kuadér té projektit t&é SECO-s — Agjencioni Zvicerian pér bashképunim
ndérkombétaré.

e) Pasqgyra e Fitimit/Humbjes - e planifikuar pér periudhén 2021-2022;

f)  Planifikimet e prodhimit té energjisé termike dhe elektrike, si dhe shpenzimit té Iéndés djegése
— biomasés;

g) Planifikimi i sipérfageve ngrohése pér sezonin 2021-2022;

3 Vlerésimi i Pérmbajtjes sé Aplikacionit Tarifor

Fillimisht duhet thekuar se aplikacioni tarifor nuk pérmban té dhénat dhe informatat si¢c jané
specifikuar né ‘Kérkesén pér té dhéna dhe Informata” té ZRRE-s&, ku né ményré detale pérshkruhen té
dhénat, informatat dhe dokumentet mbéshtetése qé duhet dorézuar né kuadér té aplikacionit tarifor.
Aplikacioni i tarifave i dorézuar nga NQ Gjakova, sidomos éshté i mangét né kuptim té mungesés sé
detajimeve dhe shpjegimeve mbéshtetése pér pozicionet kryesore té kostove por gjithashtu edhe té
dhénave té energjisé; vecanérisht duhet pérmendur kétu paraqitjen e aseteve té ngrohtores sé re me
biomasé pér té cilat éshté paragitur vetém njé kategorizim bazik. Gjithashtu ka mangési né ofrimin e
té dhénave pér konsumatorét - kategorizimi i tyre né aktive / pasive — dhe té sipérfageve ngrohése
pérkatése, e gjithashtu pér nénstacionet termike. Njé vérejtje tjetér e pérgjithshme ka té b&j me

strukturimin e té dhénave dhe informatave ku né disa raste éshté véshtiré té identifikohen se cilit
dokument i pérkasin apo cka né realitet paragesin.

4 Vlerésimet pér kategorité e kostove sipas té dhénave té dorézuar né ZRRE
4.1 Asetet

Té dhénat pér asetet jané paragitur né Pasqyrén Rregullative ‘A’, né Regjistrin e Aseteve 31 dhjetor
2020 dhe pérllogaritjet e zhvlerésimit 2021-2024,

Pasqgyra ‘A’ e aseteve operative — té dhénat e parashikuara pér asetet fikse;

Né pasqyrén ‘A’ jané paraqitur asetet né vlerén fillestare (kostoja e blerjes gjegjésisht rivlerésimi),
éshté dhéné zhvlerésimi i akumuluar dhe vlera e tanishme (vlera neto kontabél). Asetet jané paragitur
té ndara sipas aktiviteteve té licencuara: prodhimi dhe shpérndarja e furnizimi, si dhe asetet e
pérbashkéta, si né vijim:

- Asetet e Prodhimit: Vlera fillestare: 564,698 €; Zhvlerésimi i akumuluar: 564,698 €; nga ku
rezulton vlera e mbetur kontabél: 0 €;

- Asetet e shpérndarjes e furnizimit: Vlera fillestare: 2,289,206 €; zhvlerésimi i akumuluar:
1,783,385 €; vlera e mbetur: 505,821¢€;

- Asetet mbéshtetése: Vlera fillestare: 478,460€; Zhvlerésimi i akumuluar: 401,390€; dhe vlera
e mbetur: 77,070€;

- Asetet e pérbashkéta: Vlera fillestare: 655,713€; zhvlerésimi i akumuluar: 655,713€; ku
rezulton vlera e mbetur 0O€;

- Total Asetet: Vlera fillestare: 3,988,077€; Zhvlerésimi i akumuluar: 3,405,186¢€; Vlera e mbetur
kontabél: 582,891¢€.

Vlerésimi:

- Nga té dhénat pér vlerén e aseteve kuptohet se jané paraqitur vetém asetet e ‘vjetra’, d.m.th.
nuk jané paragitur asetet e ngrohtores se re, qé éshté komisionuar né vitin 2021. Duke marré
parasysh gé ngrohtorja e re aktualisht &éshté né operim dhe pérdoret pér prodhimin e energjisé
termike pér té mundésuar ofrimin e shérbimit té furnizimit me ngrohje, pér té cilin pércaktohet
tarifat, pasqyra ‘A’ do duhej té kishte pérmbajtur asetet e ngrohtores sé re. Lidhur me
paraqgitjen e aseteve té ngrohtores sé re me biomasé, duhet theksuar se kéto asete jané
paragitur né njé tabelé té vecanté, pér té cilin do té ipet njé vlerésim i vecanté.

- Nga Pasqyra ‘A’ vérehet se éshté paragitur vetém vlera e aseteve té rrjetit té shpérndarjes
(505,821 €), ndérsa nga krahasimi me regjistrin e aseteve 2020 dhe pérllogaritjen e
zhvlerésimit pér vitin 2021, rezulton vlera aférsisht e njéjté e rrjetit prej 505,704€. Po ashtu né
kété pasqyré éshté paragitur njé vleré e vogél e aseteve ‘mbéshtetése’ (77,070 €), e cila, sipas
regjistrit té aseteve pérmban vlerén e ‘ndértesave’ (té vjetra) dhe ‘pérmirésimit té tokés’ (i
referohet parcelave ku éshté ngrohtorja e vjetér).

- Lidhur me rrjetin e shpérndarjes duhet theksuar se, si¢c jemi né dijeni nga informacionet tjera,
pjesa veriore e rrjetit té shpérndarjes éshté jashté funksionit, pra nuk éshté né operim, pér
shkak té problemeve té shumta teknike dhe démtimeve té tubacionit, si dhe pér shkak se kané
filluar punimet e rehabilitimit té késaj pjese né kuadér té projektit t&é SECO-s. Pér kéte,
paraqitja vlerés sé aseteve gé i pérkasin segmenteve té rrjetit gé nuk jané operacionale dhe
né funksion té ofrimit té shérbimit té furnizimit me ngrohje vlerésohet e gabueshme.
Gjithashtu paraqgitje e gabueshme éshté edhe paragita e ndértesave té vjetra dhe
‘pérmirésimeve té tokés’ qé aktualisht nuk pérdoren, sé paku jo pér ofrimin e shérbimit té
furnizimit me ngrohje, gé éshté subjekt i kétij shqyrtimi tarifor.

- Pérfundimisht mund té vlerésohet se asetet né Pasqyrén ‘A’ nuk jané paraqitur né meényré
korrekte sepse jané paragitur vetém asetet e ‘vjetra’, mé konkretisht asetet qé i pérkasin rrjetit
té shpérndarjes, pérderisa nuk jané paraqitur asetet e ngrohtores sé re gé aktualisht éshté né
operim dhe né funksion té ofrimit té shérbimit té furnizimit me ngrohje.

Regjistri i Aseteve 2020 dhe pérllogaritja e zhvlerésimit pér periudhén 2021-2024

Fillimisht duhet pérmendur se né kété regjistér jané paragitur né ményré detale té gjitha asetet e
ngrohtores sé vjetér me vlerat e tyre kontabél né datén 31 dhjetor 2020, si dhe pérllogaritjet pér
zhvlerésimin pér periudhén 2021-2024. Gjithashtu vlera e aseteve dhe zhvlerésimet pérkatése jané
dhéné né formé té pérmbledhur né njé tabelé shtesé, sipas kategorizimit né vijim:

- Prodhimi (‘Pérmirésimet e tokés’, ndértesat dhe pajisjet/kaldajat) — vlera kontabél e mbetur né
2021:77,071¢;

- Rrjeti né vlerén e mbetur kontabél 2021: 505,821 €;
- Pajisjet IT dhe inventari i zyrés e zhvlerésuar plotésisht — pra vlera e mbetur kontabél 2021: O€;
Vlerésim:

Né kété regjistér éshté paraqitur vlera kontabél e aseteve té vjetra né 2020 dhe jané pérllogaritur
zhvlerésimet pér 2021 — 2024, sipas normave té zhvlerésimit té aseteve, duke dhéné vlerén e mbetur
kontabél sipas viteve. Nga krahasimet pérkatése té té dhénave, kuptohet se ky regjistér, konkretisht
llogaritjet pér vitin 2021 (vlera kontabél totale e aseteve: 582,891€), ka shérbyer si bazé pér paragitjen
e té dhénave né Pasqyrén ‘A’.

Paragitja e aseteve te ngrohtores sé re me biomase — Projekti i EU-sé

Stabilimentet e Ngrohtores sé re me biomasé pérfshijné 2 njési té prodhimit vetém té energjisé termike
(HoB) me kapacitet 2 x 5.5 MW = 11 MW+ dhe njésia e bashképrodhimit té energjisé termike dhe
elektrike (CHP) me kapacitet AMW+ry dhe 1.12MWe¢y, jané kryesisht investim i financuar — donacion nga
Unioni Evropian.

A4

Né aplikacionin tarifor éshté paragitur njé ndarje shumé bazike e kétyre aseteve e kategorizuar si né

vijim:

- Asetet pér prodhimin vetém té energjisé termike (ngrohjes) — pra 2 njésité HoB — né vleré
1,606,081€;

- Asetet pér prodhimin e energjisé elektrike (turbina, gjeneratori dhe transformatori) né vleré
2,308,000 €;

- Asetet e pérbashkéta né vleré totale 7,685,762¢€:

o ‘Asetet e pérbashkéta té CHP’ —3,150,684¢€;
e Ndértesat—1,823,025€; dhe
e ‘Asetet tjera’—2,712,053€.

Vlera totale e aseteve té ngrohtores sé re: 11,599,843 €

Né shtesé éshté paragitur edhe alokimi i tyre né asete qé i pérkasin shérbimit té ngrohjes, ku asetet e
pérbashkéta jané alokuar mes energjisé elektrike dhe ngrohjes né raportin 50% : 50%; pra asetet e
alokuara pér ngrohje jané llogaritur:

e Asetet pér prodhim vetém té energjisé termike (ngrohjes): 1,606,081€; dhe
e Asetet e pérbashkéta té alokuara pér ngrohje: 0.5 * 7,685,762 = 3,842,881¢€;
e Vlera totale e aseteve gé i pérkasin shérbimit té ngrohjes: 5,448,962 €

ME tutje asetet gé i pérkasin ngrohjes jané kategorizuar né:

e Ndértesa—911,512 €; dhe
e ‘Pajisje dhe Instalime’ — 4,537,450 €

Vlerésimi:

- Sic u pérmend mé larté, nuk éshté dhéné njé paragitje e detajuar e aseteve, qé e pamundéson
kategorizimin e aseteve sipas kérkesave rregullative né grupe té veganta pér géllim té pércaktimit
té normave té zhvlerésimit; grupimi i aseteve sipas praktikave rregullative si né vijim:

e Ndértesa;

e Stabilimente, pajisje dhe instalime elektro-mekanike;

e Rrjeti — tubacionet fitingjet dhe pajisjet pérbérése;

e Pajisjet e Tl dhe té zyrés, si dhe pajisjet e sistemeve matése dhe kontrolluese;

- Njé shembull tipik éshté mos-paragitja ndaras e segmentit té ri té rrjetit qé lidhé ngrohtoren e re
me rrjetin ekzistues, i cili, mund té supozohet se éshté kategorizuar né ‘asete tjera’. Po ashtu, nuk
jané paraqitur ndaras edhe sistemet matése dhe kontrolluese té stabilimenteve té ngrohtores sé

re. Sic u theksua mé larté asetet pérkatése kané norma té ndryshme té zhvlerésimit dhe do duhej
paraqgitur ndaras.

- Sa i pérket alokimit té aseteve né asete qé pérkasin energjisé termike respektivisht energjisé
elektrike, duhet theksuar se nuk jané dhéné detaje dhe shpjegime se né ¢faré metodologjie éshté

bazuar ndarja e aseteve té pérbashkéta sipas raportit 50%:50%.

Investimet e Reja

Pasqgyra rregullative ‘D’ e Investimeve

Né kété pasqyré jané paragitur investimet totale té reja né vlerén 11,248,962 € - té ndara né:
Investimet né vijim (‘aktuale’): 9,498,962 € dhe investimet e planifikuara 1.75 mil €. Investimet
‘aktuale’ jané ndaré né investimet né prodhim, shpérndarje dhe tjera, ndérsa Investimet e planifikuara
jané vetém pér shpérndarje.

Né mungesé té shpjegimeve shtesé, mund té supozohet se kéto investime i pérkasin projektit investiv
té EU: ndértimi i ngrohtores sé re me biomasé dhe projektit t&é SECO-s. Megjithaté, krahasimi i té

dhénave respektive me té dhénat pér kéto projekte investime, tregon mjaft mos-pérputhje.

Investimet e reja né kuadér té Projektit té SECO-s

Pér investimet e reja jané paragitur komponentét kryesor té projektit té SECO-s, gé aktualisht ka filluar
té realizohet me vlerat e para-llogaritura si né vijim:

- Rehabilitimi i rrjetit e nénstacioneve dhe instalimi i matésve té ngrohjes — 2,400,000 €
(zévendésimi i rrjetit 1,6 mil € + nénstacionet dhe matésit 0.8 mil €) ;

- Rehabilitimi i rrjetit té brendshém dhe instalimeve né Spitalin Rajonal té Gjakovés — 1,000,000 €;

- Kygja e ndértesave té reja - né vleré 600,000 €

Shénim: Né tabelé gjithashtu jané paraqitur edhe komponentét e asistencés teknike dhe shérbimeve
konsulente dhe vlerat monetare respektive.

Vlerésimi:

- Pérkomponentét kryesoré nuk jané dhéné detaje dhe shpjegime pérkatése, qé e véshtiréson mjaft
kategorizimin pér pércaktimin e normave té zhvlerésimit. Njé shembull i tillé éshté pér
komponentén e kygjes sé ndértesave té reja ku éshté paraqitur njé shumé totale e investimit. Kygja
e ndértesave té reja zakonisht pérfshiné segmentin gypor nga tubacioni kryesor gjer tek ndértesa
dhe instalimin e nénstacionit, qé normalisht konsiderohen kategori té vecanta té aseteve me
norma té ndryshme té zhvlerésimit.

- Né kuadér té kétyre investimeve té reja jané paraqitur edhe rrjeti i brendshém dhe instalimet e
ngrohjes né Spitalin rajonal; kéto asete nuk i pérkasin NQ Gjakovés dhe rrjedhimisht nuk mund té
pérfshihen né Bazén e rregulluar té aseteve.

4.2 Kostot Operative

Pasqgyra ‘B’ e té hyrave dhe shpenzimeve — té dhénat e parashikuara pér té ardhurat dhe kostot

Né Pasqyrén ‘B’ jané paragqitur té hyrat dhe shpenzimet operative té parashikuara pér periudhén qé
pérfshiné sezonin e ngrohjes 2021-2022.

Vlerésimi:

- Né fillim duhet theksuar se kjo Pasqyré nuk éshté shogéruar me detajizimet (shpalosjen) e
pozicioneve kryesore té kostove, ashtu si¢c pércaktohet né Kérkesén e ZRRE-sé.

- Té hyrat e planifikuara né vleré prej 973,156 € jané té parapara nga shitja e ngrohjes dhe jané té
njéjta me faturimin e planifikuar né Pasqyrén ‘C’ pér sipérfagen ngrohése totale 100,000 m2. Ne
vlerésojmé se ky éshté njé parashikim tejet jo-real, mbi-parashikim tejet i madh, sepse pér njé
sipérfage ngrohése prej 100,000 m? as pér sé aférmi nuk mund té realizohen té hyra prej afér
1mil€. Pér ilustrim po pérmendim se NQ Termokos pér sipérfage ngrohése mbi 1.4 mil m2realizon
té hyra nga shitja e ngrohjes rreth 7 mil€.

- Nén pozicionin ‘Té Ardhurat tjera’ nuk éshté paraqitur subvencioni pér Iéndén djegése — Né
Buxhetin e Kosovés pér vitin 2021, pérmes, atéheré, Ministrisé sé ekonomisé dhe ambientit, jané
ndaré 300,000 €, dhe po ashtu né Buxhetin e vitit 2022 jané té ndara 300,000 €.

- Pér koston e Iéndés djegése NQ Gjakova ka paragitur vlerén prej 477,134 €, dhe nuk éshté dhéné
ndonjé shpjegim pér sasiné e Iéndés djegése — biomasés, dhe ¢mimin njési. Sipas kontratés pér
furnizim me biomasé (gdhendla druri) té dt.11.06.2021 jané kontraktuar 3,500 ton biomasé me
¢mim 99.71€/ton, gé rezulton né vlerén totale prej 295,750 €. Mbetet e paqgarté ndryshimi prej
rreth +180,000 € pér koston e Iéndés djegése.

- Njé shembull tjetér i paragitjes sé pasakté té kostove, né kété rast nén-planifikim éshté kostoja e
personelit; NQ Gjakova ka parashikuar koston totale té personelit prej 125,619 €, pérderisa né
Pasqyrat financiare 2020 né Raportin e auditorit kjo kosto éshté 191,224 €.

- Gjithashtu pér kostot tjera kryesore nuk jané dhéné detalizimet dhe shpjegimet pérkatése, qé e
béné mjaft té véshtiré verifikimin e saktésisé dhe korrektésisé sé paraqitjes sé tyre.

Lidhur me kostot operative, duhet pérmendur se né kuadér té aplikacionit éshté dorézuar edhe
‘Pasqgyra e Fitimit / Humbjes — parashikim pér sezonin 2021/2022". Si¢ vérehet nga krahasimi me
Pasqyrén rregulative ‘B’, ka mjaft mos-pérputhje té dhénave pérkatése mes kétyre 2 pasqyrave. Pér
shembull, né kété pasqyré, pérveg prodhimit té energjisé termike éshté parashikuar edhe prodhimi i
energjisé elektrike, pérderisa aktualisht nuk prodhohet energji elektrike pér shkak se nuk éshté véné
né funksion njésia e ko-gjenerimit; rrjedhimisht edhe sasia e Iéndés djegése dhe kostoja jané té
ndryshme. Njéjté, ndryshime té tilla ka, pér shembull edhe pér koston e personelit, ku né kété pasqyré

kostoja totale e personelit éshté aférsisht 200,000 €, ndérsa né Pasqyrén rregullative ‘B’ kjo kosto éshté
paragitur né shumén rreth 125,000 €. Shembujt e lartcekur tregojné konkretisht jo-konsistencé dhe
mungesé té seriozitetit né paragitjen e té dhénave pér té njéjtat pozicione, gé shkakton konfuzitet dhe
pamundéson konfirmimin e té dhénave.

4.3 Sipérfaget ngrohése dhe Bilanci i energjisé termike

Té dhénat pér sipérfaget ngrohése dhe té dhénat e Bilancit si: prodhimi i energjisé termike, humbjet
né rrjetin e shpérndarjes, furnizimi etj., jané té ndérlidhura dhe ndikojné né kostot e ndérmarrjes, e
gjithashtu jané, té ashtuquajtur, ‘pércaktues té faturimit’ gé ndikojné né llogaritjen e tarifave. Kéto té
dhéna kryesisht jané paraqitur né Pasqyrén ‘C’ té Faturimit dhe Arkétimit — té dhénat e parashikuara

pér sipérfagen e ngrohjes, faturimin dhe arkétimin dhe né Pasqyrén ‘E’ —té dhénat teknike dhe
Bilanci i energjisé termike (ngrohjes).

Né Pasqyrén ‘C’ éshté parashikuar njé sipérfage ngrohése totale prej 100,000 m?, e téra e parashikuar
pér konsumatorét ‘pa matje’ — pra faturimi térésisht i bazuar né sipérfagen ngrohése pér m2. Né kété
sipérfage totale né kété sipérfage totale, sipérfagja e konsumatoréve shtépiak merr pjesé me
54,600m? ndérsa sipérfagja e konsumatoréve komercial e institucional éshté parashikuar té jeté
45,400 m2,

Pér kété sipérfage ngrohése éshté planifikuar njé faturim prej 973,156 € - pér kategoriné e
konsumatoréve shtépiak shuma prej 681,209 € dhe pér ata komercial e institucional 291,947 €; nése i
referohemi ndryshimit enorm mes shumave té planifikuara té faturimit kéto 2 kategori té
konsumatoréve (qé kané aférsisht sipérfage ngrohése té barabarta), arrihet né pérfundim pér njé
planifikim térésisht té€ gabueshém nga ana e NQ Gjakovés.

Né Pasqyrén ‘E’, pérveg sipérfageve ngrohése, éshté paraqitur té dhénat e parashikuara pér prodhimin
e energjisé termike, humbjet né rrjetin e shpérndarjes dhe furnizimin me ngrohje.

NQ Gjakova, pérve¢ njé tabele me shumé pak té dhéna pér planifikimin e rritjes sé sipérfageve
ngrohése, nuk kané dorézuar ndonjé dokument mbéshtetés ose shpjegime me detajet e kétyre
pozicioneve. Lidhur me kété duhet theksuar se nuk éshté dorézuar as Baza e azhurnuar e té dhénave
té konsumatoréve gé ka gené kérkesé specifike pér shqyrtimin tarifor; kjo Bazé e té dhénave do duhej
té ofronte té dhénat pér numrin total té konsumatoréve, ndarjen né pasiv dhe aktivé, sipérfaget
ngrohése respektive, numrin e nénstacione etj., dhe do shérbente pér konfirmimin e té dhénave né
pasqyrat ‘C’ dhe ‘E'.

Vlerésimi

- Pérsipérfaget ngrohése:

e Nga raportimet e méhershme dhe nga studimet pér projektet e lartpérmendura, né sistemin
e NQ Gjakovés jané té kycur aférsisht 200,000 m? sipérfage ngrohése, por gé pér shkak té
problemeve té furnizimit gjaté njé periudhe té gjaté njé numér i konsiderueshém i
konsumatoréve jané shndérruar né pasiv ose jané shkycur.

o Duhet pérmendur kétu pjesén veriore té rrjetit, qé éshté né gjendje té kege teknike, dhe si
rrjedhojé shumica e konsumatoréve té kycur né kété pjesé té rrjetit nuk jané furnizuar me
ngrohje. Sidomos kjo éshté aktuale né kété sezon, ku pér shkak té problemeve té shumta dhe
fillimit té punimeve né rehabilitimin e késaj pjese té rrjetit, konsumatorét né kété pjesé té
rrjetit nuk jané furnizuar fare me ngrohje.

e Nga sa u tha mé larté, dhe né mungesé té bazés sé azhurnuar té té dhénave apo detajeve
sqaruese, pamundésohet konfirmimi i saktésisé sé planifikimit té sipérfageve ngrohése.

- Pér Bilancin e energjisé termike:

e Né fillim duhet potencuar se né hartimin e Bilancit té energjisé termike si pikénisje éshté
‘Energjia e futur nga karburanti’, e cila llogaritet nga planifikimet e sasisé sé biomasés prej
8,460 ton e shumézuar me vlerén kalorifike 4.2 MWh/ ton. Kur merret parasysh se, si¢ u
pérmend mé larté, sasia e specifikuar né kontratén e furnizimit me biomasé éshté 3,500 ton,
atéheré ky fakt gé né start e zhvleréson kété bilanc si njé planifikim jo-real dhe jo i bazuar né
té dhénat faktike.

4.4 Pérmbledhje e Vlerésimit

Duke ju referuar vlerésimeve té vecanta pér secilén nga kategorité e kostove gjegjésisht ‘pércaktuesve
té faturimit’, mund té konstatohet si né vijim:

- Aplikacioni tarifor i NQ Gjakovés éshté i pakompletuar dhe nuk pérmban té gjitha komponentét sig
specifikohet né Rregullén pér pércaktimin e gmimeve té energjisé termike dhe né Kérkesén e ZRRE-
sé pér té dhénat dhe informatat pér shqyrtimin tarifor. Mungojné ose jané té mangéta detajimet
dhe shpjegimet pércjellése pér pozicionet kryesore té kostove dhe nuk jané dorézuar dokumente
mbéshtetése té specifikuara né Kérkesén e ZRRE-sé. Po ashtu strukturimi i t& dhénave dhe
informatave pércjellése té paragitura éshté shumé kaotik dhe pa njé renditje logjike.

- Pérvec faktit se mungojné (nuk jané paraqitur) njé numér i konsiderueshém i té dhénave dhe
informatave, duhet potencuar se, té dhénat dhe informatat e paragitura né kuadér té aplikacionit
tarifor jané mijaft té pasakta dhe jo-konsistente, né kuptimin qé vérehen mos-pérputhje té
dukshme mes té dhénave pér té njéjtin pozicion, té paragitura né pasqyra ose tabela té ndryshme.
Kjo pérgjithésisht vlen si pér paraqgitjen e aseteve, kostove operative ashtu edhe pér té dhénat e
‘pércaktuesve té faturimit’ — sipérfaget ngrohése, prodhimin dhe furnizimin e energjisé termike,
humbjet e rrjetit, e tjera té ndérlidhura. Kjo pamundéson né masé té madhe konfirmimin saktésisé
dhe vértetésisé sé kétyre té dhénave dhe informatave té paragitura.

Nga sa u tha mé larté, mund té konkludohet se, aplikacioni tarifor i NQ Gjakovés éshté i mangét / i
pakompletuar, me paragitje jo-korrekte té dhénave dhe me shumé pasaktési. Njé aplikacion i tillé
pamundéson pércaktimin e drejté dhe korrekt té té hyrave té lejuara e rrjedhimisht edhe tarifave té
ngrohjes.

A4

Duke marré parasysh se, té hyrat gjegjésisht tarifat kané ndikim direkt né konsumatorin, por edhe né
géndrueshmériné financiare dhe operative té ndérmarrjes, ky aplikacion tarifor nuk mund té merret
pér bazé pér pércaktimin e té hyrave dhe tarifave té NQ Gjakovés.

5 Propozimi pér pércaktimin e tarifave pér sezonin 2021/2022
5.1 Sfondi dhe baza ligjore

Duke u bazuar né vlerésimin gjithépérfshirés té aplikacionit tarifor t¢ NQ Gjakovés (kapitulli ‘4’) e
vecanérisht konstatimet né pérmbledhjen e vlerésimit (nénkapitulli 4.4), konkludohet se té dhénat e
informatat e aplikacionit tarifor nuk mund té pérdoren pér té pércaktuar té Hyrat e Lejuara dhe tarifat
e energjisé termike, sipas Metodologjisé tarifore né fugqi.

Dispozitat relevante rregullative e kané parashikuar edhe kété mundési dhe kané pércaktuar veprimet
lidhur me pércaktimin e tarifave gé Rregullatori ka té drejté té ndérmarré. Konkretisht, né nenin 4 dhe
shtojcén 5 té Rregullés pér vendosjen e ¢cmimeve té energjisé termike, ku elaborohet procedura e
shqgyrtimit tarifor, pércaktohet obligimi i Rregullatorit, gé né raste té tilla, té pércaktoj tarifat sipas
vlerésimeve té veta dhe bazuar né té dhénat ekzistuese (historike).

Lidhur me kété duhet theksuar se me ndértimin e ngrohtores sé gé éshté komisionuar né vitin 2021,
ka ndérruar plotésisht teknologjia e prodhimit, nga stabilimentet e prodhimit té energjisé termike me
mazut né stabilimentet e prodhimit me biomasé dhe njé njési e ko-gjenerimit. Ky ndérrim i teknologjisé
ka ndikim domethénés né ndryshimin e strukturés sé kostove té ndérmarrjes — si né kostot operative
ashtu dhe kostot kapitale, gé pamundéson krahasimin e té dhénave historike pérkatése. Po ashtu, té
dhénat qé i jané dérguar ZRRE-sé gjaté viteve (sezoneve) té kaluara jané té pakta, pér shkak se gjaté
njé periudhe shumévjecare NQ Gjakova ka operuar me kapacitete prodhuese té limituara dhe
rrjedhimisht me furnizim dukshém té reduktuar, e gjithashtu pér shkak se raportimet e NQ Gjakovés
né vazhdimési kané gené té mangéta. Pér kété, shumé pak té dhéna historike mund té konsiderohen
valide dhe té pérdorshme pér té pércaktuar tarifat e energjisé termike pér sezonin aktual 2021-2022.

Vlen té pérmendet se tarifat e aprovuara pér sezonet e kaluara (pérfshiré edhe sezonin 2020-2021)
jané pércaktuar kur ende kané gené né operim stabilimentet e vjetra té prodhimit me |éndé djegése
mazut; né tabelén 1 mé poshté tarifat sezonit té kaluar 2020-2021:

Tabela 1: Tarifat e energjisé termike té NQ Gjakovés pér sezonin e kaluar

TARIFAT E ENERGIJISE TERMIKE TE NQ GJAKOVA - Sezoni 2020/2021

Komponentét e tarifés Njésia Vlera

Tarifa Mujore pér Kapacitetin Termik (Komp. fikse) [€/kW/muaj] 0.91

Tarifa pér Furnizim /Konsum té En. Term. (Komp. variabile) [€/MWAh] 58.76

Komponentét e tarifés Njésia Kon.s.ur.r?at. Konsumat.
shtépijak Kom&iInst.

Tarifa mujore pér Kapacitetin Termik (komponenta fikse) [€/m? pér muaj] 0.09 0.12

Tarifa pér Furnizimin /Konsumin e En. Term. (komp. variabile) [g_/mz pér muajl 0.88 1.27

Tarifa totale pér konsumatorét pa matje [€/m’ pér muaj] 0.97 1.39

11



N\

5.2 Propozimi pér tarifat e energjisé termike pér sezonin 2021-2022

Nisur nga pérgjegjésia ligjore, si dhe nga mos-disponueshméria dhe jo-validiteti i té dhénave historike
té pérshkruar mé larté nén 4.1, pér propozim té niveleve tarifore i referohemi krahasimit té gmimeve
té Iéndéve djegése mazutit dhe biomasés, pérmbajtjes energjetike respektive (vlerave kalorifike) té
kétyre léndéve djegése, si dhe duke konsideruar kostot e kapitalit té ndérlidhura me investimin né
ngrohtoren e re.

Rrjedhimisht, nga sa u pérshkrua mé larté, propozohet njé zbritje mesatare e tarifave pér 7%, sic jané

paraqgitur né tabelén vijuese 2’

Tabela 2: Tarifat e energjisé termike té NQ Gjakovés pér sezonin aktual
TARIFAT E ENERGJISE TERMIKE TE NQ GJAKOVA - Sezoni 2021/2022

Komponentét e tarifés Njésia Vlera

Tarifa Mujore pér Kapacitetin Termik (Komp. fikse) [€/kW/muaj] 0.85

Tarifa pér Furnizim /Konsum té En. Term. (Komp. variabile) [€/MWAh] 54.65

Komponentét e tarifés Njésia Konﬁur.r?at. Konsumat.
shtépijak Kom&iInst.

Tarifa mujore pér Kapacitetin Termik (komponenta fikse) [€/m2 pér muaj] 0.08 0.11

Tarifa pér Furnizimin /Konsumin e En. Term. (komp. variabile) [€/m2 pér muaj] 0.82 1.18

Tarifa totale pér konsumatorét pa matje [€/m” pér muaj] 0.90 1.29

Duhet té theksojmé se kéto nivele tarifore do té vlejné ekskluzivisht veté pér periudhén gjer né
pérfundim té kétij sezoni 2021-2022. ZRRE pret dhe do té insistoj me ngulm qé aplikacioni tarifor i NQ
Gjakovés, pér shqyrtimin e ardhshém tarifor pér sezonin 2022-2023, té jeté né pajtim me kérkesat
ligiore dhe rregullative, ashtu qé té mundésohet njé pércaktim meritor dhe i bazuar i té Hyrave té
lejuara dhe tarifave.

